Supliches
2a Domënia ia por l'ann Bbb
I se comportun dër desvalí defrunt a ci che Gejú fej y dij;
al n’é tröc che le chir y che ó le conësce, mo al n'é ince tröc che ne s'un fej nia adinfora.
Al'aclamaziun "Te nostes chirides y te nostes domandes" respognunse:






Maester, láscesse ciafé pro te nosc daciasa.
1) I periun por la Dlijia:
Scinchi al Papa, ai vëschi, ai proi y a düc i credënc to Spirit Sant 
ch'al i dëides da descedé y incorajé vocaziuns nöies (chît)
Te nostes chirides y te nostes domandes -  Maester, láscesse ciafé pro te nosc daciasa.
2) I periun por les comunités cristianes:
Lásceles crësce y scinchi vita cun i sorvisc y les ativités de chi che se sint cherdá 
da porté pro süa pert (chît)
Te nostes chirides y te nostes domandes -  Maester, láscesse ciafé pro te nosc daciasa.
3) I periun por i migranc y chi che ne se sint ignó daciasa:
Dëidi da ciafé n alberch y n significat por süa vita ince cun nosc aiüt. (chît)
Te nostes chirides y te nostes domandes - Maester, láscesse ciafé pro te nosc daciasa.
4) Por la püra jënt che vir ti slums y te aciampamënc 
che n'á nia la poscibilité da vire te na ciasa sciöche nos.
Dëida chi che operëia por la pesc tl monn y fá che sü sforc portes früt.  (chît)
Te nostes chirides y te nostes domandes -   Maester, láscesse ciafé pro te nosc daciasa.
5) I periun por les porsones de nosta comunité che n'á nia la sanité 
y che mëss gonot soporté n gran me. Scinchi varijun, forza y speranza.
Te nostes chirides y te nostes domandes -   Maester, láscesse ciafé pro te nosc daciasa. 
6) Por i defunc dl ultimo tëmp ch'i un conesciü
Te nostes chirides y te nostes domandes -   Maester, láscesse ciafé pro te nosc daciasa.
Bel Dî, te tüa bunté, ascuta nostes supliches tla meseria de nüsc tëmps. 
Dëidesse, nos ch’i confidun te tüa forza, da ne se stancé nia da chirí y da fá le bëgn.
A te le lalt y le dilan, indlunch y dagnora. Amen.
ACLAMAZIUNS - KYRIE
Signur Gejú Crist, tö nes inviëies da gní da te ch'i podunse te conësce





Kyrie eleison - Signur, pieté
Signur Gejú Crist, pro te sunse sigüsc da avëi incunté le Messia





Christe eleison - Crist, pieté
Signur Gejú Crist, tüa usc nes condüj sön le tru dal Pere, te süa ciasa





Kyrie eleison - Signur, pieté
